
 Alhamdulillah Buletin Galeri Seni Merbok kembali dengan Edisi 

Khas 2019 bagi bulan Julai hingga Disember 2019. Galeri telah menerima 

kunjungan dari pihak Istana rentetan program Pameran Seni & Budaya 

2019. Fakulti Seni Lukis Seni Reka, UiTM Cawangan Kedah juga rancak 

dengan program-program seperti pertandingan melukis,mendapat 

anugerah bagi pertandingan bertaraf antarabangsa, aktiviti penjanaan 

fakulti serta pelbagai lagi acara yang menaikkan nama fakulti. 

Diharapkan agar kejayaan dapat diteruskan di masa akan datang dan 

smoga bahan penerbitan ini mampu dimanfaatkan oleh seluruh warga 

kampus UiTM Cawangan Kedah.   

Batik Merbok

oleh : Zaidi Yusoff
Di Arena Antarabangsa

Pada 3 hingga 8 Feb 2019 UiTM Cawangan Kedah telah menjalinkan 
kerjasama dengan Thepsatri Rajabhat University Di Lop Buri, Thailand 
sempena 2nd International Academic & Cultural Exchange (IACE 2019). 

Program pertukaran budaya ini diketuai oleh Dr. Wan Irham bin Ishak, 
Timbalan Rektor Hal Ehwal Pelajar, UiTM Cawangan Kedah. Lawatan ini 
telah disertai oleh 20 orang Siswa dan Siswi serta 6 orang pegawai 
pengiring. Turut hadir ialah Y.Bhg Dr. Shaiful Annuar Khalid, Rektor UiTM 
Cawangan Kedah serta beberapa orang pegawai UiTM. 

Sepanjang program berlangsung, pelajar-pelajar dari UiTM Cawangan 
Kedah dilatih untuk mempelajari adat dan budaya luar  yang boleh diguna 
pakai dalam  konsep pembelajaran ilmu seni budaya luar. 

Kehadiran Batik Merbok ke Program ini adalah untuk mengadakan 
Pertunjukan Fesyen Batik Merbok di Dewan Thepsatri Rajabhat 
University dan sebelah malamnya pula diadakan pertunjukkan fesyen di 
Festival King Narai yang terbesar di Lop Buri, Thailand.  Persembahan 
kebudayaan yang sangat gilang-gemilang serta warna warni ini amat 
menarik perhatian warga Thailand yang hadir disana. 

Selain dapat mempromosikan kebudayaan Malaysia dan 
memperkenalkan Batik Merbok ke peringkat antarabangsa, Batik Merbok 
dapat berkongsi kepakaran dalam bidang seni lukis dan seni reka batik 
sekaligus menaikkan nama Universiti di peringkat antarabangsa.

President Thepsatri 
Rajabhat University




